
NOVO!
OBAVJEŠTENJE I UPUTE AUTOŠKOLAMA, INSTRUKTORIMA VOŽNJE, KANDIDATIMA ZA POLAGANJE VOZAČKOG ISPITA I SVIM ZAINTERESIRANIM
Cijenjeni,

Ovim putem želimo Vas informirati da je Ministarstvo za obrazovanje, nauku i mlade Kantona Sarajevo donijelo Pravilnik o načinu i uvjetima provođenja poslova osposobljavanja i organiziranja ispita za vozača motornih vozila. Primjena omenutog Pravilnika počinje od PONEDJELJKA 28.12.2015. godine.
Koristimo se prilikom da Vam u nastavku prezentiramo novine koje se odnose na provođenje aktivnosti u procesu polaganja ispita za vozača motornih vozila:
· Član 21.

Naime, 28.12.2015. godine, uz prijavu za polaganje ispita iz poznavanja propisa o bezbjednosti saobraćaja na putevima, pored dokumentacije naznačene na obrascu prijave, potrebno je da dostavite i ugovor zaključen sa kandidatom za vozača, kao i fakturu sa fiskalnim računom (duplikat) za pruženu uslugu i cijenu definiranu ugovorom između autoškole i kandidata, a u skladu sa cijenom koja je prikazana na Cjenovniku Vaše škole. To znači, kada prijavljujete kandidata za polaganje ispita iz poznavanja propisa obezbjednosti saobraćaja na putevima prvi put, dostavljate fakturu sa fiskalnim računom za obavljeno osposobljavanje, odnosno upućivanje na teoretsku nastavu kandidata u drugu autoškolu sa kojom imate zaključen ugovor o poslovnoj suradnji.

Kada se radi o prijavi kandidata za polaganje ispita iz upravljanja motornim vozilom, uz prijavu, pored dokumentacije naznačene na obrascu prijave, potrebno je da dostavite i fakturu sa fiskalnim računom (duplikat) za pruženu uslugu i cijenu definiranu ugovorom između autoškole i kandidata, a u skladu sa cijenom koja je prikazana na Cjenovniku Vaše škole. To znači, kada prijavljujete kandidata za polaganje ispita iz upravljanja motornim vozilom prvi put, dostavljate fakturu sa fiskalnim računom za obavljeno osposobljavanje, naknadu za korištenje vozila na ispitu, te izlazak instruktora vožnje na ispit. Ukoliko se radi o kandidatu koji izlazi više puta na ispit, prilikom svakoga prijavljivanja ispita, dostavljate fakturu sa fiskalnim računom (duplikat) za naknadu korištenja vozila na ispita i izlazak instruktora vožnje na ispit.

Posebno napominjemo da izdajete fakturu i fiskalni račun za usluge koje pružate kandidatu u skladu sa registriranim osposobljavanjem.


Očekujemo da ćete ispoštovati gore navedene instrukcije, kako ne bismo došli u situaciju da odbijemo prijem prijave kandidata za polaganje vozačkog ispita.
· Član 20.
           Navedenim članom je propisano da kandidat koji iz trećeg pokušaja ne položi ispit iz  poznavanja propisa o bezbjednosti saobraćaja na putevima ili ispit iz poznavanja pružanja prve pomoći, svaku naredni izlazak plaća naknadu u iznosu od 

· 100 KM za poznavanje propisa obezbjednosti saobraćaja na putevima;
· 50 KM za poznavanje pružanja prve pomoći.

· Član 34.
           Član 34. se odnosi na duplikate izdatih uvjerenja o položenim ispitima. 

           Naime, kandidat koji izgubi uvjerenje, obavezan je obratiti se Ministarstvu sa zahtjevom za izdavanje duplikata uvjerenje, te uz zahtjev dostaviti uplatnicu na iznos cijene samoga ispita za koji mu se izdaje duplikat.

· Član 45.

Ovim Pravilnikom su propisane i nove naknade za utvrđivanje uvjeta rada autoškola, pa one glase:
a) registracija za poslove osposobljavanja iz poznavanja propisa o sigurnosti saobraćaja na putevima ...................................................................... 2.000 KM
b) za poslove osposobljavanja iz upravljanja motornim vozilom B kategorije i odgovarajuće potkategorije ................................................................ 3.000 KM
Za svaku narednu kategoriju i odgovarajuće potkategorije dodatno  100 KM.

c) za poslove osposobljavanja iz poznavanja propisa o sigurnosti saobraćaja na putevima i upravljanja motornim vozilom B kategorije i odgovarajuće potkategorije ..................................................................................... 5.000 KM;
Za svaku narednu kategoriju i odgovarajuće potkategorije dodatno .....100 KM.
Pravilnik o načinu i uvjetima provođenja poslova osposobljavanja i organiziranja ispita za vozača motornih vozila možete pronaći na web-stranici Ministarstva.

                       M I N I S T A R

                                                                                                                Prof. dr. Elvir Kazazović

